Aji pou’w ka diminye risk devlope
pwoblém nan pye’'w!

Pi bon fason pou‘w diminye risk devlope
pwoblem nan pye’w, se kenbe nivo sik ou nan
barém sante yo.

Anplis, gen |6t pwen sa yo ou dwe konsidere:
— Kenbe presyon’w nan bareém sante yo.

— Kite fimen sigaret oswa sigaret elektwonik
si sa konsene'w.

— Fe egzamen pye'w yon fwa chak ane
kay dokté oswa kay yon pwofesyonél
nan swen pye;

— Pran swen pye'w.

Kilé ou dwe konsilte?

Konsilte yon dokte byen vit si ou gen:

— Siy enfeksyon, sa vle di woujé, doule, chalé
le ou manyen pye'w, pye gonfle, sekresyon
ak yon ode ki pa nomal, lafyev;

— Koulé ki pa ndmal oswa ou pa gen sansibilite
nan janm ou oswa nan pye’w.

Swen pye
ak dyabet

Swen pye: esansyel pou moun k'ap
viv ak dyabet!

Moun k'ap viv ak dyabet dwe bay pye yo yon
atansyon espesyal. Si glisemi‘'w wo, sa vle di
nivo sik nan san‘w wo souvan, sa ka:

— Domaje né nan janm ak nan pye'w;

— Nwi sikilasyon san’w;

— Ralanti sikatrizasyon l&’'w blese;

— Febli sistem iminite'w.

Nan kondisyon sa yo, ou ka pa remake yon
blese nan pye'w epi li ka enfekte. Yon blesi ki

enfekte san li pa byen trete oswa ki neglije ka
menm mennen gangrenn ak anpitasyon.



Chak jou

Lave pye'w ak dlo tyed ak yon savon dous ki
pa gen pafen.

— Si'w ap benyen, verifye tanperati dlo a avek
koud ou nan plas pye'w, pou ou ka evite
boule.

— Eseye kenbe tan ou pase nan douch la oswa
nan beny lan nan zén 15 minit pou’w evite fé
po pye a vin twd mens.

— Leé'w ap sot benyen, byen seche pye'w,
espesyalman anba ak nan mitan fant zotey
ou. Twop imidite ka favorize enfeksyon.

Si po pye'w séch, mete yon ti kouch krem
idratan ki pa gen pafen sou tout sifas pye'w,
sof nan mitan fant zotey ou.

Egzamine pye'w ak nan mitan zotey ou ak
atansyon, anba yon bon limye pou ou ka
detekte nenpot blese. Sévi ak yon miwa si sa
nesese pou’'w we anba pye'w oswa mande
ed yon moun.

Pran swen pye’w

Souvan lé ou fin benyen oswa ou lé
ou sot nan douch

Koupe zong ou ak yon lim.

— Toujou limen nan yon sel direksyon, evite
mouvman aleretou.

— Evite tayzong oswa nenpot obje ki tranchan
oswa metalik.

— Asire’'w zong ou pa pi kout pase bout pye'w pou
ou ka evite fomasyon zong nan che.

Fwote kalozite yo (kd oswa zobdy yo) dousman ak
yon woch pons ki mouye.

— Toujou fwote nan yon sel direksyon, evite
mouvman aleretou.

— Pa eseye retire tout kalozite yo yon sél kou.

Pa eseye retire yon ko nan piye’'w epi pa sévi ak
pwodwi oswa akseswa yo vann san preskripsyon
pou rezoud pwoblém sa a.

Nan ka pwoblém mobilite oswa vizyon, yon blese,
gwo kalozite, kd, oswa zong nan ché, rele yon
pwofesyonél nan swen pye.

Choset ak soulye

Chwa choset

— Chwazi choset ki kenbe pye'w byen sek,
chosét ki fet ak yon melanj koton epi fib sentetik.

— Chwazi choset koule pal pou’w ka detekte
nenpot koule ki soti nan yon blese oswa yon
lezyon fasilman.

— Chwazi choset san kouti epi ki pa sere pye'w
ak chevi'w pou ou pa koupe sikilasyon san’w.

Chwa soulye

— Achte soulye’w |é se fen jounen an.
Se nan moman sa a pye’'w gonfle pi plis.

— Chwazi soulye ki soup, ki konfotab depi le'w
ap achte yo, epi ki kenbe pye'w byen.

— Evite talon ki pi wo pase 5 santimét (2 pous).

Egzamine andedan soulye’w anvan ou mete yo,
pou ou ka detekte si gen objé oswa pli nan doubli
a ki ka blese'w.

Mete sandal nan kote ki piblik tankou pisin,
plaj ak douch piblik.

Evite mache pye até, menm lé ou lakay ou.

Kisa pou’w fé nan ka pwoblématik

sayo?

Pye'w fret

— Pote chosét si ou fret nan pye’'w pandan
nwit la.

— Bouje zotey ou ak cheviy’ ou pandan kek
minit plizyeé fwa nan jounen an pou’w ka
amelyore sikilasyon san'w.

— Pajanm mete yon bouyot dlo cho oswa yon
kousen cho sou pye'w. Ou ka boule san ou
pa menm rann ou kont poutét sansibilite
pye'w diminye.

Yon blese lejé nan pye

— Netwaye blese a ak dlo tyed ak yon savon
dous ki pa gen pafen.

— Rense epi eponje tou dousman.

— Kouvri blese a ak yon bandaj sek,
san ou pa sere pye'w.

— Pa aplike okenn krem antibyotik san
preskripsyon medikal.

— Le ou chita, leve janm ou sou yon ti chéz
pou ou ka fé san an sikile.

— Evite mache sou blese a.

— Verifye blese a chak jou pou ou ka detekte
si gen siy enfeksyon.




